
This Office informs all concerned that the UP Lipunang Kasaysayan will hold
its 30'™" National Conference entitled “Pindolangan: Kabuhayan, Kalakalan,
Ekonomiya sa Kasaysayang Pilipino” on October 23, 30 and November 6, 2021.

The registration for the conference is free. Attached is the concept paper and
program proposal for the conference.

For other inquiries, you may contact Ms. Kyla Camille S. Lim, Vice-Chairperson
for External Affairs with contact number 09167350742 or e-mail address
uplikas@gmail.com.

MAY B. ECLAR
Regional Director
Department of Education Reg .
City of San Fernando For information.

Dear Dr. Eclar:

MAK B. ECLAR, PhD, CESO III
%/Regional Director

Greetings!

U.P. Lipunang Pangkasaysayan (U.P. LIKAS) is an academic org&nization of students in the
University of the Philippines- Diliman which promotes a critical and more relevant study of history as
well as awareness of Filipino culture and society through different activities. One of the major
endeavors of our organization is the annual National Conference of History Students. Last year, U.P.
LIKAS successfully held its National Conference entitled “Hundgay: Pagsasakasaysayan ng
Pangangalaga sa Kalusugang Pilipino”. The conference discussed the history of medicine and health
in the Philippines and the factors which affected the development of the public health system we have
in the present.

This year, U.P. LIKAS will be holding its 30th National Conference entitled “Pindolangan:
Kabuhayan, Kalakalan, Ekonomiya sa Kasaysayang Pilipino”. Duc to the safety protocols being
implemented, it will be held online, through our event’s official Facebook page on October 23, 30
and November 6. Using the lens of history, this year's conference aims to provide insights and
understanding to the current economic struggles faced by our country, as well as the development of
the livelihood of the Filipinos as the building factor of the country’s economy throughout the years.

Given the relevance of this topic to the current social discourse, we humbly invite your office to
take part in our conference and join us in gathering students and teachers from all over the
country to enrich our understanding of our national economic histery. We would also like

to seek support from your office in conducting this activity through the issnance of an

advisory from your office for the knowledge of schools and teachers under your region. With
your support, we could achieve our vision of promoting critical thinking in the field of history
especially at these times that online learning is the primary access for education.

The registration for the conference is free. Attached with this document are the concept paper

and program proposal for the conference. Should you have any inquiries, we will gladly discuss these
matters with you personally. You may contact our Vice-Chairperson for External Affairs via
09167350742 or e-mail us at uplikas@gmail.com.

Thank you very much.

Respgct‘fu“y yours,

\

L~
W)
Kyla-Chmille S. Lim
Vice-Chairperson for External Affairs
Noted by:
(}}
John{Carlps Duque

Chairpersol Ofganization Adviser

"Tungo sa isang kritikal at mas makabuluhang pag-aaral ng kasaysayan”

Pindolangan: Kabuhayan, Kalakalan, Ekonomiya sa Kasaysayang Pilipino
Ika-30 na Pambansang Kumperensiya ng UP Lipunang Pangkasaysayan
Ika-23, ika-30 Oktubre, at ika-6 Nobyembre 2021

TENTATIBONG DALOY NG PROGRAMA

UNANG ARAW

UNANG SESYON
10:00-10:20 Seremonya ng Pagbubukas

Pambansang Awit

Panimulang Pananalita

Mensahe

Mensahe mula sa Panauhing Pandangal

Paglalahad ng Layunin ng Kumperensiya

G. John Carles B. Duque
Tagapangulo, UP Lipunang Pangkasaysayan

Pagpapaliwanag ng Tema
G. Prinz Gabriel S. Reynoso
Direktor, Komite ng Edukasyon at Pananaliksik
10:20-10:50 Pakikilahok ng mga Sinaunang Pilipino sa Kalakalang Maritimo ng Timog Silangang Asya
10:50-11:20 Ang Kalakalan sa Pagitan ng mga Sinaunang Pilipino at Tsino
11:20-11:40 Malayang Talakayan

11:40-12:40 Tanghalian

IKALAWANG SESYON

12:40-1:10 Tlaya at llawod: Panloob na Kalakalan sa Lipunang Pilipino
1:10-1:40 Ang Pangangayaw ng mga Sinaunang Pilipino

1:40-2:10 Ang Kalakalan at Komersiyo sa mga Rehiyon ng Mindanae
2:10-2:30 Malayang Talakayan

2:30 Pansamantalang Pagsasara

“Tungo sa isang kritikal at mas makabuluhang pag-aaral ng kasaysayan”

IKALAWANG ARAW

UNANG SESYON

10:00-10:30 Kalakalang Galyon: Ang Bumubuhay sa Ekonomiya ng Koloniyang Pilipinas st
Imperyong Espanyol

10:30-11:00 Ang Papel ng mga Lahing Tsino sa Komersiyo ng Kolonyang Pilipinas
11:00-11:30 Ang mga Pagbabagong Ekonomiko sa Pilipinas sa Ika-19 na Dantaon
11:30-11:50 Malayang Talakayan

11:50-12:50 Tanghalian

IKALAWANG SESYON

12:50-1:20 Mga Patakarang Pangkalakalan ng Estades Unidos sa Kolonyang Pilipinas
1:20-1:50 Eksplotasyon ng mga Amerikano sa mga Likas na Yaman ng Pilipinas
1:50-2:20 Ang Kilusang Sakdalista

2:20-2:50 Mga Suliraning Ekonomiko ng Pilipinas sa Ilalim ng mga Hapones
2:50-3:20 Malayang Talakayan

3:20 Pansamantalang Pagsasara

“Tungo sa isang kritikal at mas makabuluhang pag-aaral ng kasaysayan”




UP LIPUNANG PANGKASAYSAYAN

Bulwagang Palma, Kolehiyo ng Agham Panlipunan at Pilosopiya, Unibersidad ng Piipinas Diliman, Lungsod Quezon

IKATLONG ARAW

UNANG SESYON

10:00-10:30 Ang Pagtugon ng Pilipinas sa mga Hamong Pang-Ekonomiko Pagkatapos ng Ikalawang
Digmaang Pandaigdig

10:30-11:00 Pagtanaw sa Kalagayan ng mga Pilipino sa ilalim ng Diktaduryang Marcos
11:00-11:30 Balikbayan: Ang Pag-usbong ng Komersyo ng mga Overseas Filipino Worker sa Pilipinas
11:30-11:50 Malayang Talakayan

11:50-12:50 Tanghalian

IKALAWANG SESYON

12:50-1:30 Ang Pagtugon ng Pansin sa mga Isyung Pang-ekonomiko ng Pilipinas Pagkatapos ng
EDSA I (1986-2016)

1:30-2:00 Ang Pagbagsak ng Ekonomiya ng Pilipinas sa panahon ng Kasalukuyang Administrasyon
at Pandemya

2:00-2:20 Malayang Talakayan
2:20-2:30 Pananapos na Pananalita

G. John Carlos B. Duque
Tagapangulo, UP Lipunang Pangkasaysayan

“Tungo sa isang kritikal at mas makabuluhang pag-aaral ng kasaysayan”

Ika-30 na Pambansang Kumperensiya ng UP Lipunang Pangkasaysayan
Pindolangan: Kabuhayan, Kalakalan, Ekonomiya sa Kasaysayang Pilipino
Ika-23, ika-30 Oktubre, at ika-6 Nobyembre 2021

KONSEPTONG PAPEL
Bilang pinakamatanda at nag-iisang organisasyong pangkasaysayan ng Unibersidad ng Pilipinas

Diliman, layunin ng UP Lipunang Pangkasaysayan na maisulong at maitaguyod ang isang kritikal at mas
makabuluhang pag-aaral ng kasaysayan. Sa bawat taon ng pagsasagawa ng Pambansang Kumperensiya,
bahagi ng samahan ang adhikaing pagbuklurin ang mga mag-aaral, dalubhasa, at ang mga mamamayang
may hilig, interes at pagmamahal sa larangan upang mapaigting ang kamalayang pangkasaysayan. Sa kabila
ng mga balakid dulot ng pandemya at remote learning noong nakaraang taon, matagumpay ‘na
naisakatuparan ang kumperensiya na pinamagatang “Hunagay: Pagsasakasaysayan ng Pangangalaga sa
Kalusugang Pilipino” na tumalakay sa pagkahubog ng mga paniniwala at pagtingin ng mga Pilipino sa
sakit at kalusugan, gayundin sa pamamaraang nabuo ang sistemang pangkalusugan sa Pilipinas.

Sa kasalukuyang taong panuruan, inihahandog ng UP LIKAS ang ika-30 pambansang
kumperensiya na may pamagat na Pindolangan: Kabuhayan, Kalakalan, Ekonomiya sa Kasaysayang
Pilipino. Ang Pindolangan ay isang salitang Maranao na tumutukoy sa ginto. Sa pamamagitan ng lente ng
kasaysayan, ito ang paksang napiling talakayin upang makapagbigay ng kabatiran at kaunawaan sa mga
kasalukuyang mabibigat na suliraning hinaharap ng ating bansa sa ekonomiya. Maipapaliwanag dito ang
paghubog ng ekonomiya sa kabuhayan ng mga mamamayan at mabibigyang linaw kung paano naman binuo
ng mga Pilipino ang ekonomiya ng ating bayan sa mga nagdaang panahon. Dulot pa rin ng malalang
sitwasyong dala ng pandemya, mananatiling sa pamamaraang online ang mga diskusyon sa kumperensiya
bilang pagkilala sa mga patakarang pangkalusugan at para sa kaligtasan ng mga dadalo. Sa loob ng tatlong
araw, matutunghayan ang kasaysayan ng kalagayan at kalakarang pang-ekonomiya ng Pilipinas sa mga
sumusunod na bahagi: Pre-kolonyal, Kolonyal at Kontemporaryo. Ang bawat sesyon kada araw ay hahatiin
sa pang-umaga at panghapon.

Tatalakayin sa unang araw ang mga sinaunang kagamitan o produktong ginagamit ng ating mga
ninuno para sa komersiyo at pangkabuhayan. Masisilayan din dito ang naging kalakalang panloob at
pakikipag-ugnayan ng mga katutubo sa mga karatig na kaharian o estado. Samakatuwid, matatanaw kung
papaano naitaguyod ang relasyon ng mga naunang Pilipino sa dayuhan sa pamamagitan ng pangangalakal.
Pagsapit naman sa ikalawang araw ng kumperensiya, bibigyang diin ang nabuong kalakarang pang-
ekonomiya sa Pilipinas sa panahong ito ay nasasakupan ng mga dayuhan. Pag-uusapan sa bahaging ito
hindi lamang ang mga patakaran at pagbabagong ekonomikong dinala ng mga mananakop, kung hindi
maging ang kanilang mga pananamantalang isinakatuparan sa mga likas na yaman ng Pilipinas at ang mga
problemang pangkabuhayang iniwan nila sa mga Pilipino. Pagdako sa ikahuling araw, isusulong ang
diskusyon ukol sa naging pagtugon ng Pilipinas sa mga kinaharap nitong suliraning pang-ekonomiya
matapos ang [kalawang Digmaang Pandaigdig at sa pagpapatakbo nito ng komersiyo bilang isang malayang
bansa. Pag-aaralan din ang naging dulot ng mga nanatiling patakarang panlabas o foreign policies at
kontribusyon ng mga Overseas Filipino Workers (OFW) sa ekonomiya ng bayan. Makakaagaw pansin sa
sesyong ito ang usapin ukol sa kung papaano nakaapekto sa ekonomiya ng bansa at naging pabigat sa
pamumuhay ng mga Pilipino ang korapsyong naganap sa loob ng pamahalaan sa kontemporaryong
panahon. Panghuli, magkakaroon din ng pagtingin sa naging epekto ng pandemya, at kinalabasan ng

w

*“Tungo sa isang kritikal at mas makabuluhang pag-aaral ng kasaysayan”

W




UP LIPUNANG PANGKASAYSAYAN

Bulwagang Palma., Kolehiyo ng Agham Panlipunan at Piosopiya Unibersidad ng Pipinas Diliman, Lungsod Guezon
kapabayaang isinagawa ng kasalukuyang administrasyon sa pagtugon sa krisis pangkalusugan sa
ekonomiya ng Pilipinas.

Ang mga pananaliksik na mamamalas sa kumperensiyang ito ay magmumula hindi lamang sa
mga manunulat at propesor ng kasaysayan kung hindi maging sa mga akademikong nagsasagawa ng mga
pag-aaral sa larangang pang-ckonomiko. likot ang talakayan sa pamamagitan ng mga sanggunian at datos
na kanilang ipapahayag sa mga nakatakdang sesyon. Bagaman nasa gitna pa rin ng pandemya at remote
learning, titiyakin ng UP LIKAS na magkakaroon ng malalim na diskusyon upang lalong maintindihan
ng mga delegadong mag-aaral, guro, at mga mamamayang may interes sa pag-aaral ng kasaysayan ang
kalagayan at kalakarang pang-ckonomiya ng Pilipinas. Higit sa lahat, sisiguraduhin ng organisasyon na sa
kabila ng mga hadlang at malubhang sitwasyong pinagdadaanan ng ating bayan, mapapanatili ang layunin
nitong mapaunlad ang pagtuklas at pagsisiyasat sa kasaysayan.

“Tungo sa isang kritikal at mas makabuluhang pag-aaral ng kasaysayan”




UP LIPUNANG PANGKASAYSAYAN

Bulwagang Paima, Kolehiyo ng Agham Panlipunan at Pilosopiya, Unibersidad ng Plipinas Diliman, Lungsod Quezon

Ang UP Lipunang Pangkasaysayan (UP LIKAS)

Ang U.P. Lipunang Pangkasaysayan (U.P. LIKAS) ay isang akademikong organisasyon
na muling itinatag noong 1988 na nag -aadhikang mapagbuklod ang mga mag-aaral na
nagpapakadalubhasa, may hilig at interes sa kasaysayan; mapalawak at mapalaganap ang
kaalaman at kamalayang pangkasaysayan; mapaunlad ang disiplina ng kasaysayan; at higit sa
lahat, mapaglingkuran ang mga mag-aaral ng pamantasan at sambayanang Pilipino sa
pamamagitan ng “isang kritikal at mas makabuluhang pag-aaral ng kasaysayan” at pagpupunyagi
para sa panlipunang pagbabago at pagbubuo ng Inang Bayan, bansa at sambayanan.

Nadalumat ng U.P. LIKAS ang mga adhikaing ito sa pagtunton sa sariling kasaysayan
nito — kasaysayang hindi nagsisimula noong 1988 lamang kundi nag-uugat sa mga naunang
organisasyong pangkasaysaysan sa Unibersidad ng Pilipinas (U.P.). Noon pa man, may mga
itinatag nang organisasyon ng mga mag-aaral na nagpapakadalubhasa, may hilig at interes sa
kasaysayan gaya ng U.P. History Club (1912-Dekada ’30); Clio Recognition Society (Dekada
*30-"60); U.P. History Club (Dekada ’60) at Clio (1970). Naging abala ang mga organisasyong
ito sa pagtataguyod ng mga gawaing akademiko na tulad ng lakbay-aral, panggrupong talakayan,
lektura-panayam, seminar, simposyum at marami pang iba.

Sa paglaganap ng kamalayang makabayan sa “panahon ng sigwa,” unang itinatag ang
U.P. LIKAS noong 1971. Sa pamumuno ni Michael Gonzales, unang Pangulo ng U.P. LIKAS,
naging hitik sa pakikilahok ang organisasyon sa mga isyu’t usaping panlipunan upang
maitaguyod ang panlipunang katwiran at kaunlaran. Subalit nang pairalin ang Batas Militar
noong 1972, kabilang ang U.P. LIKAS sa mga ipinagbawal na organisasyong sa U.P.
Magkaganito man, bagamat maikling panahon lamang namayagpag ang unang U.P. LIKAS,
naging makabuluhan naman ang naging paglahok nito sa samu’t saring pagkilos para sa

panlipunang pagbabago at pagbubuo.

Noong 1973, nang pinahintulutan na muli ang pagkakaroon ng mga samahan sa U.P. sa
kondisyong hindi ito “subersibo,” isa ang UP. LIKAS sa pinayagang maitatag muli.
Isinakatuparan ang pagbubuong muli ng organisasyon sa pamamagitan ng masigasig na
kolektibong pamunuan na kinatawan ni Nilo Ocampo. Muling sumabak ang organisasyon sa
pagsasagawa ng mga makabuluhang gawain. Sa mga unang taon nito, binigyang-diin ang mga

gawaing akademiko. Naging tunguhin ng organisasyon ang pagaambag sa kaalaman at
kamalayang pangkasaysayan. Nagtaguyod ang organisasyon ng iba’t ibang talakayan at
simposyum. Naglabas din ito ng opisyal na pahayagan na pinangalanang ang Likas. At higit sa
lahat, naglathala ito ng natatanging dyornal pangkasaysayan, ang LIKAS, noong Disyembre
1976 na alay kay William Vincent “Billy” Acufia Begg, bayaning Likasyan na “nagbubo ng
dugo para sa isang maaliwalas na kasaysayan ng sambayanan.”

Sa mga tagumpay na ito, hindi nangahulugang nalimita ang organisasyon sa mga isyu’t
usaping akademiko. Patuloy ang masigasig na pakikilahok ng organisasyon sa mga pagkilos para
sa panlipunang pagbabago at pagbubuo. Itinanghal ang kalayaang akademiko at kapangyarihan
ng mag-aaral, kabilang ang U.P. LIKAS sa mga nakipaglaban para maibalik ang University
Student Council (USC). Naging masigasig din ang organisasyon sa mga pagkilos laban sa mga
mapaniil na patakaran ng pamahalaan sa ilalim ng Batas Militar. Sa muling paglaho ng
organisasyon noong 1980 dahil sa kawalan ng kasapian at pamunuan, ilan sa mga kasapi nito ang
aktibo sa kilusang makabayan at sandatahang pakikibaka. Bagamat mayroon pa ring ilang
grupong bumuo ng mga organisasyon ng mga mag-aaral sa kasaysayan tulad ng U.P. History
Society (HistSoc) noong 1981-1986, masasabing hindi ito nagkaroon ng malawak at malalim na
pananaw pangkasaysayan.

Marahil itinakdang magkaroon ng organisasyong pangkasaysayan ang mga mag-aaral ng
U.P. sa panahon ng pag-unlad ng “bagong kasaysayan,” kung kaya’t noong Ikalawang Semestre
ng Akademikong Taon 1987-1988, sa pangunguna nina Myra Angeli Gallardo at Elsie Ramos,
muling binuhay ang U.P. LIKAS. Sa pamamagitan ng 14 na katao na nagsilbing lupong ad hoc,
itinatag ang U.P. LIKAS sa U.P. Faculty Center 2016. Si Ferdinand Llanes ang hinirang na
unang Tagapangulo ng muling itinatag na organisasyon. Inilunsad ang organisasyon noong 13
Enero 1988. Kabilang sa mga unang kasapi sina Daisy Apolonio, Patricia Aquino, Enrico
Azicate, Ferdinand Conel, Jose Antonio Custodio, Myra Angeli Gallardo, Ferdinand Llanes,
Khadija Rosarita Mamorno, Roberto Mata, Patricia Mercado, Pamela Portugal, Rowena Quinto,
Elsie Ramos at Ma. Cecilia Samonte. Naging unang Gurong Tagapayo sina Dante Ambrosio at
Nilo Ocampo. Pagkatapos ng paglulunsad, pagpursige na ang organisasyon na “pumusisyon sa
hanay ng mga mag-aaral at sa buong pamantasan bilang isang organisasyong may mabisang
kakayahan na makibahagi sa pagtatadhana ng kabuuang hugis ng kolektibong pamumuhay at
galaw sa pamantasan.” Kumilos ito tungo sa ikatataguyod ng dakilang adhikaing

“Tungo sa isang kritikal at mas makabuluhang pag-aaral ng kasaysayan”

mapaglingkuran ang mga mag-aaral ng pamantasan at sambayanang Pilipino sa diwa ng
panlipunang pagbabago at pagbubuo.

Malayo na rin ang narating ng U.P. LIKAS matapos ang humigit na dalawampung taon
mula nang muling itatag ito. Naging matapat at matatag ang organisasyon sa mga adhikain nito
na makikita sa mga naging gawain nito sa nakalipas na mga taon. Nagdaos ang organisasyon ng
mga exhibit, lakbay-aral, pagpapalabas-pelikula, panggrupong talakayan, lekturapanayam,
seminar, simposyum at palihan. Nakipagbuklod din ang U.P. LIKAS sa iba’t ibang institusyon
na gaya ng U.P. Departamento ng Kasaysayan, College of Social Sciences and Philosophy
(CSSP) at buong U.P. na makikita sa paglahok ng U.P. LIKAS sa Linggo ng Kasaysayan,
Kapistahang Asyano, CSSP Organizations Fair (OrgFair), CSSP Week, Lantern Parade, at
Alternative Classroom Learning Experience (ACLE). Maraming kasapi na rin ang naging bahagi
ng at nanguna sa University Student Council (USC), CSSP Student Council, at ang opisyal na
sulat-balitaang pangmag-aaral ng CSSP na SINAG. Patuloy ring nagiging aktibo ang LIKAS
bilang bahagi ng Buklod CSSP, UP Alyansa ng mga Mag-aaral para sa Panlipunang Katwiran at
Kaunlaran (ALYANSA); gayundin sa CSSP Academic Circle (AcadCircle). Nakikipag-ugnayan
rin ang LIKAS sa mga kapwa organisasyong pangkasaysayan bilang tagapagtatag ng Alyansa ng
mga pang-Kasaysayang Organisasyong Pang-mag-aaral sa Pilipinas (ANGKOPP) at kasapi ng
Local Historical Committees Network (LHCN).

Nakipagbuklod din ang organisasyon sa iba pang pampamantasan at pambansang
institusyon at organisasyon tulad ng U.P. Lupon sa Sentenaryo, U.P. Office for Initiatives in
Culture and the Arts (OICA), Asosasyon ng mga Dalubhasa, may Hilig at Interes sa Kasaysayan
ng Pilipinas (ADHIKA ng Pilipi- nas), Bagong Kasaysayan/Bahay-Saliksikan sa Kasaysayan
(BAKAS), Kaisahan para sa Kamalayan sa Kasaysayan (KAMALAYSAYAN), National
Historical Institute (NHI) at National Commission for Culture and the Arts (NCCA).

Nagtaguyod din ang U.P. LIKAS ng mga gawaing sibiko gaya ng pakikipagtulungan sa
Gawad Kalinga at programang “Gib Lab” na naglalayong paligayahin at paglingkuran ang mga
kapus-palad lalo na tuwing Kapaskuhan.

M

*Tungo sa isang kritikal at mas makabuluhang pag-aaral ng kasaysayan”

M




UP LIPUNANG PANGKASAYSAYAN

Bulwagang Palma, Kolehiyo ng Agham Panlipunan at Pilosopiya, Unibersidad ng Piipinas Diiman, Lungsod Guezon

Naglathala na rin ang organisasyon ng mga aklat na kinabibilangan ng Paksa, Paraan at
Pananaw sa Kasaysayan (1992) na pinamatnugutan nina Ma. Bernadette Abrera at Dedina Lapar
at Wika, Panitikan, Sining at Himagsikan (1998) na pinamatnugutan naman nina Atoy Navarro
at Raymund Arthur Abejo. Noong Enero 2008, inilathala ang Kaalaman at Pamamaraan sa
Pagtuturo ng Kasaysayan na pinamatnugutan nina Atoy Navarro, Alvin Campomanes at John
Lee Candelaria. Noong Agosto 2012 naman inilunsad ang Kasaysayang Pampook: Pananaw,
Pananaliksik, Pagtuturo na pinamutnugutan nina Atoy Navarro, Ma. Florina Orillos-Juan, Janet
Reguindin, at Adonis Elumbre.

Higit sa lahat, nagtaguyod na ang U.P. LIKAS ng mga malawakang pambansang
kumperensya na dinaluhan ng mga mag-aaral ng kasaysayan mula sa iba’t ibang paaralan,
kolehiyo at pamantasan sa iba’t ibang panig ng Pilipinas bukod pa sa paglahok ang organisasyon
sa samu’t saring makabayang pagkilos ng kabataan at sambayanang Pilipino para sa panlipunang
pagbabago at pagbubuo ng Inang Bayan, bansa at sambayanan. Tunay na masasabing patuloy na
umuunlad ang U.P. LIKAS “tungo sa isang kritikal at mas makabuluhang pag-aaral ng
kasaysayan.”




